
Sakshandsamar: 
Helge Andre Njåstad

AUSTEVOLL SOM TETTSTAD

Saksnr :
Utval:
Møtedato.

0075/07
Formannskapet
21.06.2007

0075/07
Kommunestyret
26.06.2007

Ordføraren si tilråding:

Austevoll kommunestyre vedtek at ”Austevoll” er namnet på tettstaden som omfatter heile Austevoll kommune. Kommunestyret peiker på at når Austevollsbrua er fullført og kommunen bunde saman til eit rike er dette eit relativt lite geografisk område som godt kan bli kalla tettstaden ”Austevoll”.

Austevoll kommunestyre søkjer på nytt om å få godkjent ”Austevoll” som heimstad for registrering av skip.
Saksdok :

Brev frå Sjøfartsdirektoratet  
Bakgrunn:

Ordføraren har teke initiativ til å få godkjent ”Austevoll” som heimstad i samband med registrering av skip. I dag nyttar farty frå Austevoll stort sett ”Bergen” som heimstad. Austevoll har ein stor flåte og mange stader i landet som er godkjent som heimstad har langt færre heimehøyrande skip enn Austevoll.

Difor meiner ordføraren at det vil vera rett at ”Austevoll” er namnet som skal førast opp på båtane. Dette er også eit ledd i strategien om å gjera namnet Austevoll endå meir kjent i maritim samanheng.

Ein søknad om dette vart sendt Sjøfartsdirektoratet som avslo søknaden jmf vedlegg.

Etter dette avslaget hadde ordførar og varaordførar eit møte med Sjøfartsdirektøren der det vart argumentert for at ”Austevoll” var det mest samlande namnet i kommunen og det namnet me ynskjer å ha som godkjent heimstad. Sjøfartsdirektoratet ville sjå på saka på nytt dersom det kom ein ny søknad frå Austevoll.

I grunngjevinga til direktoratet blir det sagt at det ikkje er rett å sjå på Austevoll som ein bestemt geografisk plass. Dette har vore drøfta med repr. frå departementet som meiner ein strategi kan vera at Austevoll kommuenstyre vedtar at Austevoll er ein tettstad som rommer heile kommunen og på den måten oppfyller kravet i lova.

Vurdering:

Ordføraren legg saka fram med sikte på å vedta at heile Austevoll er ein tettstad og rett namn i forhold til å vera heimstad på skip.  
.  
SAKSFRAMLEGG.

Sakshandsamar: 
Arve Sunde
Arkiv: 410  

Arkivsaksnr.:
07/00419



AKTIVITØRSTILLINGAR/DAGPLASSTILBOD INNAN PLEIE- OG OMSORGSTENESTENE

Saksnr :
Utval:
Møtedato.

0015/07
Helse og sosial omsorg
13.06.2007

0076/07
Formannskapet
21.06.2007

Rådmannen si tilråding:

Austevoll formannskap vil avventa budsjettkontrollen for 1. halvår 2007 før ein tek standpunkt til tidspunktet for iverksetjing av dei tiltaka som er sett på vent.  
Handsaming/vedtak i Helse og sosial omsorg den 13.06.2007 sak 0015/07

Handsaming:

Saka vart teken opp under ymse i møte i helse- og sosial omsorg 13.06.2007.

  Framlegg frå Ronald Persen (Frp)

Utval for helse og sosial viser til at kommunestyret har sett fleire tiltak på vent i påvente av vurdering av inntektene i budsjettet for 2007. Aktivitørstillingar på sjukeheimane var eit av desse tiltaka.  Inntektene til kommunen til og med mai har vore høgare enn venta og utvalet meiner derfor at det kan gjerst vedtak om å setje vedtaket om aktivitør ut i livet. Utvalet ber formannskapet på neste møte ta initiativ til dette.  
Vedtak:

Utval for helse og sosial viser til at kommunestyret har sett fleire tiltak på vent i påvente av vurdering av inntektene i budsjettet for 2007. Aktivitørstillingar på sjukeheimane var eit av desse tiltaka.  Inntektene til kommunen til og med mai har vore høgare enn venta og utvalet meiner derfor at det kan gjerst vedtak om å setje vedtaket om aktivitør ut i livet. Utvalet ber formannskapet på neste møte ta initiativ til dette.  
Saksdok :

1. Saksprotokoll frå utval for helse og sosial omsorg 13.06.07, sak nr 0015/07.  
Bakgrunn:

Rådmannen syner til helse- og sosialutvalet sitt vedtak, og legg på anmodning frå ordføraren saka fram som ekstrasak til formannskapet sitt møte 21.06.07.  
Vurdering:

I budsjettet for 2007 vart det sett av kr. 400.000,- til å gjenoppretta aktivitør- og dagplasstilbodet ved pleie- og omsorgsentra. Dette skulle i utgangspunktet i praksis dekka kostnadene til delar av eit årsverk i 2007, og innarbeiding av eit fullt årsverk f.o.m. 2008.

På grunn av den økonomiske situasjonen har iverksetjing av dette tiltaket vore sett på vent inntil vidare, saman med nokre andre tiltak innan helse- og sosialsektoren og skulesektoren.

Det er formannskapet som har fullmakt til å godkjenna når tiltaka kan iverksetjast.

Rådmannen har tidlegare peika på at mellom anna desse midlane måtte omdisponerast til å finansiera dei ekstrakostnadene kommunen har fått ved å måtte leiga inn legevikarar gjennom vikarbyrå. Det er no tilsett ny kommunelege som tiltrer 20.08.07, og frå då av vert det ikkje lenger nødvendig å ta inn vikarar. Aktivitørstillinga er innarbeidd i økonomiplanen frå 2008, og mot slutten av året bør ein derfor i utgangspunktet kunne ta inn att stillinga, t.d. frå 01.10.07. 

På den andre sida er det framleis slik at kommunen slit med eit stort underskot, og ein må derfor vera varsam med å auka driftskostnadene. Rådmannen vil derfor tilrå å avventa situasjonen til rekneskapstala for 1. halvåret ligg føre.

  
